
НУ -  АЛАВСИ ДУНЪЯ

Салам! Наб бикӀар Батир. Ну хӀечил 
варх иш жузла бяхӀяникад къунзкалхъас. 

Илис «Алавчарси дунъя» бикӀар.

Рчсуиок. Что н®
и растения.



ЁӀ Суратличи 
ишаб?

хӀеръа. Се чебаахъили Ил саби — нушани гьигьбируси гьа- 
вара, мицӀирагра, духълумира.

Алавчарси дунъя ил кьяшмала
удибси ванза, бекӀла чедибси зак, шин 
сари. Илди агарли адамла гӀямру диэс 
хӀедирар.

Нуша-алавси дунъя — адамтира, ил- 
дала някъбани дарибти лерилра секӀалра 
сари.



ХӀуни хӀеръа, ишди бяхӀянази се че- 
биулрил. Ишаб тӀабигӀят чебаахъили 
саби.

I

Ш

. «'

ТӀабигӀят мицӀирси ва мицӀирси ахӀен- 
си бирар.

МицӀирси тӀабигӀят — духълуми, ми- 
цӀираг, адамти.

МицӀирси ахӀенси тӀабигӀят — 
берхӀи, гьава, шин, ванзала мягӀдунти.

‘Ь-



Нуша алавчарти секӀултас тӀабигӀятла 
гӀяламатуни (зубарти, Бац, БерхӀи, ХӀяб- 
|Дяргъи...) или бикӀули саби.

Духълумас, мицӀираглис, шайтӀа кьапӀ- 
нас, микробунас ва адамтас мицӀирти 
жан или бикӀар.
8

ТӀабигӀятла гӀяламатуни секӀултазирад 
детарути сари.

Вещество — 
алюминий

С& Суратличи хӀеръа. Сегъунти секӀал че- 
даахъили ишар? Лерилра ишди секӀулти 
тутиярли зирад дарибти сари.



Нуша адамтала някъбани дарибти 
гӀягӀниахълумани алавкадарилра. Ишдира 
някъбани дарибти секӀулти сари.

Х1у иш жузла бяхӀяникад дигиличил 
къунзкавхъи дигулра.



НУ ШКОАААИЗИ АРКЬУЛРА
Цаибил сентябрь багьудлумала БархӀи 

саби. Лерилра школабазир дурсри дех1- 
кадирхьули сари. Ил хӀела гӀямрулизиб 
мягӀничебси бархӀи саби, сенкӀун хӀу 
школализи вегӀ гьалав вакӀилри.

12

ХӀядурбара цаибил классла тавра.
С Бура, хӀед ишдазирад сегъунти секӀал 
школализир гӀягӀнидиркурал, сегъунти — 
хъулир.

Някълизиб сагаси юрт бихулра, 
Мегь сари, унзурбачир ил юртла. 
Ишаб хӀербирути лебилра,
Нушаб гӀягӀнитигу, марлира.

АИЛА ШКОЛА

Ё1 Суратличи хӀеризи. Бура, школа сен- 
сен чебиулрил. Илизир сегъунти хъулри 
лера?

Школализиб учительличил барх экс­
курсия бара. ХӀела школа иш суратли- 
зибсиличи селичибли мешули?



Дахъал дусмас гьалаб школа ишгъуна 
бирусири.

Иш суратлизибси школализибад хӀела 
школа селичибли декӀарбулхъули? Илда- 
ла ургаб сегъуна мешудеш ва декӀардеш 
леба?

ЦӀуба къаркъа каберхур, 
Доскаличир къел дату р.

16

НУ -  ШКОЛЬНИК

Ишди гумурби селичирли декӀардул- 
хъули?

Х1у школализи багьуди касес 
вакӀилри. Багьуди гьар адамлис гӀягӀниси 
саби. Багьуди агарли чӀумаси гуми, 
гӀяхӀси, урехиагарси машина барес 
хӀейрар. Арадеш биахъес, дигуси хӀянчи 
бузахъес, мицӀираглис къуллукъбирес,
духълуми дашахъес багьанданра, дахъал 
секӀал дагьес чебиркур.

о  Пикриухъен, хӀуни школализир сегъун- 
ти багьудлуми кайсидал. Илди х1ед се- 
кьяйда гӀямрулизир багаладиэсара?



БАРХӀИАА САГАТИ НИЗАМ-КЬЯЙДА
ХӀу школьник ветаурри. ХӀела сагати 

чеблуми дакӀудиубли сари. Сегъунти сари 
илди?

УмсхӀемсес, арадеш биахъес ва уркӀи- 
чевли бархӀи арбукьяхъес багьандан, 
школализир кадизахъурти низам-кьяйда 
дузахъен.

Школьникла бархӀила низам-кьяйда

О ХӀела бархӀила 
бура.

низам-кьяидаличила,

21



ШКОЛАЛА КОЛЛЕКТИВ

Школа халаси коллектив саби.
Ишаб бузар: директор, завуч, учительти, 
библиотекарь, медсестра, столовая л а х1ян- 
чизарти, къараулти, уборщицаби.

22

ХӀуни школализиб халаси замана 
буркӀулри. Х1у хӀела зилантачил варх 
хӀериэс бурей кай рул ри. Илизиб хӀела са- 
гати гьалмагъуни бирар.

Бура, гьалмагъуначил хӀуни школали­
зиб се бирулрил.

23



Школализирти низам-кьяйда
О Бура, дарсличир сегъунти низам-кьяй 
да дузахъес гӀягӀнитил. Сен х1ед илкьяй 
да саби или гьанбиркули?

Школализив хӀязли виркьес ва гьал- 
магъуначил ихтилатикӀес чӀянкӀли переме- 
нала заманацун асубирар.

о ХӀела пикри хӀясибли, переменала за- 
мана чиди уршила баркьуди арадешлис 
урехила саби?

26

Учительтачил, бегӀтачил, зилантачил 
къаршиикибхӀели, гьариллис салам бед- 
лугес чебиркур.

Хъуммартид ишдигъунти дугьби: «Бар- 
калла», «Халаси тилади саби», «Чеввер- 
хи».

С ДурхӀнани сегъунти малхӀямти 
дурули?

гъаи

ДИАА ХЪАЛИБАРГ

Хъалибарг саби цахӀнаб хӀербирути 
узи-урши, гъамти адамти.

28

О ХӀела пикри хӀясибли, чидил суратли- 
зиб чебаахъили хъалибарг, чидил сурат- 
лизиб — цали ца балхӀебалути адамти?

о Ишди дурхӀнас кумекчиби или викӀес 
асубирару?

О Бура, хӀела хъалибаргличила. ХӀела 
узи яра рузи лебу? Чи бикӀара хӀела 
бегӀтас? Илдани сегъуна хӀянчи бузахъу- 
ли?

ХӀела пикри хӀясибли, сен адамтани 
цалис цали кумекбирес гӀягӀниси?
30 31



НУ ХӀЕРИРУСИ МЕР

Суратуначи хӀеризи. Бура, шагьар ши- 
лизибад селичибли декӀарбулхъулил?

Шагьар

32

Ши



о  Бура, х1у чинав хӀерирулрил: шилизив 
яра шагьарлизив.

Х1у хӀерируси мерлис се бикӀара?
ХӀушала мякьлар хӀеркӀ, вацӀа, урхьу, 

дубурти леру?
БекӀлибиубси кьакьала у сегъуна 

саби?

Х1у хӀерируси шагьарла яра шила 
адамтани сегьунти санигӀятуни дузахъули? 
О ХӀуни хӀянчила сегъунти санигӀятуни 
далада?

Нуша жявли адилзулра,
сенкӀун адамти хӀянчиличи арбикес
нушачи хъарси саби.

Нуша хӀердируси улкалис Россия 
бикӀар.

Москва нушала ВатӀанна тахшагьар 
саби.

Президент Россияла пачалихъла 
бек1 сай.

Х1у хӀерируси мер нушала халаси 
улка — Россияла ца бутӀа саби.

»ладивосток

Россияла
байрахъ

Россияла
герб

37



ДИЛА КЬАКЬА

Суратуначи хӀеризи. Бура, кьакьурби 
селичирли декӀардулхъулил.

Бура, х1у хӀерируси кьакьаличила.
Ил кьакьала у сегъунав?

38

Ил кьакьа паргъатсив яра дахъал 
тӀама-гьама лерсив? Ил бягӀусив яра 
чӀяртӀсив?

Сегъунти юртани лера х1у хӀерируси 
кьакьализир?

Ил гьуникад сегъунти машинаби да- 
шара?

39



Дахъалгъунти кьакьурбас машгьурти 
адамтала уми дедили сари: поэтунала, 
писательтала, гӀялимтала.

Масала, Пушкинна уличилси площадь, 
А. П. Чеховла кьакьа, М. В. Ломоносов- 
ла уличилси проспект.

Лер кьакьурби Фруктовая, Беговая, 
Солянка ва Хлебный переулок.

Гьарил адамла сунела адрес леб. Ил 
саби кьакьала у, хӀерируси юртла ва хъа 
номер.

40

Х1у хӀерируси шагьарлизибси яра 
шилизибси бекӀлибиубси кьакьала у сегъу- 
на саби?

41



НУША ХЬУРАЛИ ВА МАШИНТАЧИР 
ДАШУТИРА

Гьар бархӀи савли х1у школализи ар- 
кьулри. ХӀела бегӀти биалли хӀянчиличи 
къалабабикӀули саби.

ХӀуни балулрив, кьакьа байбяхъили 
вархьли вашес?

Суратличи хӀеръа. Бура, чили кьакьа 
бархьли байбирхъулил, кабизахъурси ни­
зам чили булъулил?

„ -.л

—г
1 •1 11 • 1 ]^

^ 1

1 1 ^1 ___

ш ж Г Т Ш Г п  :;ТТ1

Шагьарлизиб адамти селичиб башули?
Х1ед гӀягӀниси мерличи ваэс вирару 

машинтачив, автобусуначив, троллейбусу- 
начив, автомобильтачив, ванзала удибси 
метролизибси гьуникад?

Машинтачир нуша пассажирти сарра. 
Шагьарла кьакьурбикад — 
дашутира.

хьурали

42

ААГЬЕС ГӀЯГӀНИТИ ЛИШАНТИ!

Хьурали 
вашуси гьуни

Хьурали вашес 
къадагъабарни- 

ла лишан

Хьурали
вашусини

байбирхъуси
мер

Ванзала удибси 
хьурали 

адамти башуси 
гьуни

Велосипедличив Хьурали кьакьа 
вашес байбирхъес

къадагъабариб- къадагъабариб-
си лишан си лишан

О Бура, кьакьализир г1ур сегъунти ли- 
шанти дирарал.
44

О Бура, светофорла гьарил рангла ша- 
лали се чебиахъулил.

Эгер светофорла 
Шиниша хӀули алкив — 
ХӀебиалли, вирудра 
Кьакьа байбяхъес кункли.

45



НУ СУНЕЗИВ ХӀЕРИРУСИ ЮРТ

Адамлис хӀериахъес цаибси хъали 
тӀабигӀятли бедиб. Ил сабри гӀиникъ. 
Илизив гьалабла заманала адам душман- 
тазивад, вайси аргълизивад ва чедулхъу- 
ти мицӀираглизивад дигӀяниркусири.

46

Замана аркьуцад адамти жура-журала 
юртани лушес бурсибиуб.

....

О Цализирад ца ишди юртани селичир- 
ли декӀардулхъули?

Илди селизирад дарили? Х1у сегъуна 
юртлизив хӀерирулри? Жавабтазир пайда- 
ладара ишди дугьби: буркьа, сагаси,
ахъси, келпичунала, урца.

47



о  Бура хӀуни, шилизибси юрт сен-сен 
барибсил.
48

О Иш шагьарлизибси юрт саби. Сели- 
чибли декӀарбулхъули шагьарлизибси юрт 
шилизибсилизибад? Илдала ургаб сегъу- 
на мешудеш леба?

49



о  Шагьарла юртлизибси квартира сегъу- 
на саби?

Баянбара сурат.

ХЪА ДУХӀНАРТИ УРЕХИЛА ВАЯХӀ

Гьарилла хъулиб кумекчиби хӀерби- 
рули саби. И л дан и палтар ицу, итули 
диру, беркала биру. Шакикирив, сегъун- 
ти кумекчиби сарил? Илди сари хъа 
духӀнар хӀуни токличил дузахъути гӀягӀ- 
ниахълуми.
[Д Гьандикахъа хӀуни далути токличил 
дузахъути гӀягӀниахълуми.

Мурталра гӀяхӀдешлис дузахъули х1е 
дирар хъа духӀнарти токла гӀягӀниахълу 
ми.
О Рахли вархьли вяшхӀейкӀадли газли 
чил, токличил, шинничил, цӀаличил, дуга 
ти секӀайчил, се бетаэс асубирарал, су 
ратла чебкад хабар бура.

0  ф ф 6  6  о

ХӀушазивад роликуначив яра велоси- 
педличив чи катхӀевхъуна? Чи калуна 
гьачамалра кахӀейкили яра дяхъи-хъасли- 
зи хӀейкили?

Рахли дяхъи-хъаслизи викадли, хӀед 
хӀяжатдиркур бинт, зеленка яра йод.
54

21 Суратличи хӀеризи. Бура, се биэс 
гӀягӀниси аптечкализиб зягӀипсилис бегӀ 
гьалаб кумекбарес багьандан.

щ ш

|'ч

55



Телефонтала номерти хъуммартид!
01 — цӀализибад ва къияйзибад бер- 

цахъес кумекбирутала цаси те- 
лефонна номер.

0 2 -  - милиция тӀалаббируси телефон- 
на номер.

03 — «Хъярхъси кумек» тӀалаббир- 
нила.

ДакӀахъили ишди номерти, х1у х1я- 
дурли визе чебиркур:
— хӀела фамилия, адрес ва теле- 
фонна номер бурее;
— бархьли ва къалабахӀейкӀули, бе- 
таурси секӀайчила бурее.



ДУНЪЯЛА МИЦӀИРСИ ТӀАБИПЯТ

Нушала ванзаличир мицӀирти секӀулти 
хӀердирули сари.

О МицӀирти секӀулти цализирад ца сели- 
чирли декӀардулхъули?



Духълуми
Дахъалгъунти духълуми шиниша ранг- 

ла сари.
Илди сари лерси мерличирад вяшдул- 

хъути ахӀен. ДакӀес, халадаэс багьандан 
илдани чус чули дургули сари гӀягӀнити 
секӀал. Духълумани гьава умубиру. Илди 
мицӀираглис бергала детарар.

МицӀираг
МицӀираг бажардичерли 

вяшдикӀар.
ДугӀла мицӀирагли духълуми 

цархӀилти мицӀираг дуга.
60

яра

Микробуни хӀулбани чехӀедиути ми- 
цӀирти секӀал сари. Илди лер гьар-чина- 
ралра: гьавализир, шиннизир, гӀянжили- 
зир.

ШайтӀа кьапӀнира мицӀирти секӀал 
сари.



Адам мицӀирси, дагьричевси секӀал 
сай. Илини бала пикриикӀес, гъайикӀес, 
хӀянчили виркьес ва сайгъунти мицӀирти 
секӀайчи лехӀирхъес.

Адам мицӀирси тӀабигӀятла бутӀа сай.

62

Цали чекартӀу, 
итилли дужа, 
хӀябэсил ахъикӀар.

63



НУШАНИ ДУХЪЛУМАЧИЛА СЕ БАЛУЛРА

Х1у-алав дахъал духълуми лер. Мешу- 
тив илди цаличи ца? Дахъал гъунти духъ- 
лумала лер кьялуби, кӀапӀри, мякь, вава 
ва сабухъ лугути гье.

ХӀушани суратлизир чедиути секӀа чи- 
дил бутӀа ванзала удиб саби?
О Пикриухъен, се дирути духълумас мя- 
кьи, кьялуби, гье?



Духълуми дуртӀули сари хӀябал 
бутӀаличи: галгуби, кьадуби ва кьар. Нал­
гала бирар барг. Баргличир дашар кья- 
луби. Кьадубала чумал халати ахӀенти 
баргани дирар. Кьарла биалли шинни 
дицӀибти ва кӀантӀити кьялуби дирар.

Суратлизир хӀуни галгуби, кьадуби, 
духълуми дарга.
О ХӀушала школа ва хъали-алав сегъун- 
ти духълуми дашара?



НУША-АЛАВ ДУХЪЛУМИ
Духълуми гьар-чинаралра къаршидир- 

кур: вацӀурбазир, ургубализир, диркьур- 
бачир, авлахъуначир, унхъразир, шин 
тӀашдилзути мераначир...

V-- '•

ДегӀхӀедегӀунти, сари дакӀахъес сегъу- 
налра къайгъихӀебарибкъи, дашути духъ- 
лумас дугӀла духълуми бикӀар.

Дахъалгъунти духълуми адамла г1ям- 
рулис чараагарли гӀягӀнидиркур.

Духълумани бизити ва пайдалати 
цӀедеш луга. Мухъила, анкӀила, суса 
кьукьразирад адамли декь диру, декьли- 
зибад — кьацӀ. Бамбализирад, кӀазлизи-

рад чӀянкӀи. Илдигъунти духълумас
культурный духълуми или бикӀар.

Бура, адамли культурный духълуми 
секьяйда пай дал ад и рул.

ЗАГЬРУАА ДУХЪЛУМИ ВА ШАЙТӀА 
КЬАПӀНИ

ДугӀла духълумазир загьрула духълу 
мира къаршидиркули сари.

Хъуммартид: загьрула духълумачи 
ва шайтӀа кьапӀначи гачиркес мяхӀ- 
камли, илди деркес къадагъала саб- 
ни.

Деркес асухӀебирути шайтӀа кьапӀни

ЦӀубхӀяр БецӀла гӀинц Къянала хӀули

Адамти бурсикабиубли саби вавнази- 
рад, кӀапӀразирад, сабухъ лугути загьрула 
духълу мази рад дармунти дирес.

Глш^ышевоӀ

Бледная
поганка

Ложный
опёнок

о

Деркес асубирути шайтӀа кьапӀни
Подосиновик

Шампиньон Опята



ХЪУЛИР ДАШАХЪУТИ ДУХЪЛУМИ

Духълумани хъа бухӀнала жагабиру ва 
гьава умубиру. Хъулразир дашахъути 
духълумала ватӀан гьарахъти ванати улк- 
ни сари.

Амариллис

ХӀушала хъулразир 
лера?

Цикламен 

сегъунти вавни

Чидил дурхӀяли арасагъси ва жагаси 
вава бакӀахъес вирара?

Традесканция

Узумбарская
фиалка

О Бура, хъулир дашахъути вавнас, сегъу- 
на къуллукъбарес чебиркурал, илди х1е- 
дебкӀахъес ва жагали дашахъес ба- 
гьандан.

Жагадешлис удатурти духълумани
жагадиру кьакьурби, азбурти ва унхъри.

Бура, хӀела хъа гьалар, жагадешлис 
удатурти, сегъунти вавни дашарал. Илди 
хӀушала школала азбарлизир леру? Ил- 
дала ум и сегъунти сари?



К А М А И  КЪАРШИДИРКУТИ 
ВА ДЕТКАЙХЪУТИ ДУХЪЛУМИ

Лер цацадехӀ духълуми, сарира ванза- 
личир камли калунти. Ишди деткайхъути 
духълуми сари, сарира ХӀунтӀена жузли- 
зи кадерхахъурти ва адамла хасси хӀеру- 
дилиур мурталра дихӀути.

АсухӀебирар дугӀла вавназибад вавна- 
ла хала бирес.

Сон-трава Ландыш

С Сен деткайхъути духълуми къябдирес 
асухӀебирарал, пикриухъен.

НУША-АЛАВ МИЦӀИРАГ

Дунъяличир хӀердирули сари дебали 
дахъал мицӀираг: хӀуркӀбазир — бялихъу- 
ни, шинна вацни, вацӀурбазир — сайга- 
куни, гурдни, гӀярми, чякни, авлахъуна- 
чир — вацни, кьурга вацни ва цархӀилти 
жан.

Бергала илдани чус чули бургули 
саби, душмайзибад яра вайси аргълизи- 
бад берцуди баргес дигӀяндиркули сари, 
хӀердиэс чус чули пукьни дирули сари, 
илдала дурхӀни алкӀули сари. Илди 
дугӀла мицӀираг сари.

я II

о  Бура, сегъунти мицӀираг чедаахъилил 
суратлизир ва илди чинар хӀердирулил.

Адам л и дахъалгъунти мицӀираг гьар 
секӀайчи жяв замунтазир бурсидариб. 
Илди хъа мицӀираг сари. Адамли илди 
пайдаладиру хъали-цӀала хӀянчилизир, ил- 
дас къуллукъбиру, далха, зягӀипдикалли, 
арадиру.
О Бура, сегъунти хъа мицӀираг даладал. 
Илди х1ед чинар къаршидикиба?

ЁӀ Суратличи хӀеръа. Бура, адамла гӀям- 
рулис хъа мицӀирагла сегъуна кьадри ле- 
бал.

Леб жявли алзахъуси, 
Саби пяхӀла бакӀибси.

84

О Бура, хӀела хъулир хӀердирути мицӀи- 
рагличила. ХӀуни хӀед дигути мицӀираглис 
сегъуна хӀеруди бирулри?

ЁӀ Суратличи хӀеризи ва бура, дурхӀяли 
хялис сегъуна къуллукъ бирулил.

КАМЛИ КБАРШИДИРКУТИ 
ВА ДЕТКАЙХЪУТИ МИЦӀИРАГ

Деткайхъути мицӀираг хӀунтӀена жуз- 
лизи кадерхахъурли сари. Илдас адамли 
хасси къуллукъ бирули саби.

' / /
Сен деткайхъули цацадехӀ мицӀираг? 

Илди чизирад ва селизирад дерцахъес 
чебиркура?
86

ЦацадехӀ мицӀираг хӀердирули сари 
адамли хасси хӀеруди бузахъути мерана- 
чир — заповедникуназир. Заповеднику- 
назиб гӀялимти бузули саби.

Илдани дугӀла мицӀирагла гӀямру рур- 
къули сари ва сари гъармукабазирад 
дерцахъес хӀеруди бирули саби.

87



Дахъалгъунти шагьуртазир зоопарку- 
нира лерти сари.

ХӀела пикри хӀясибли, се гӀягӀнидеш 
леба, адамтас зоопарку ни алкӀахъес?

с Х1у зоопарклизи вякьунрив? Бура, 
хӀуни илар сегъунти мицӀираг чедаирил?

Багьирая, се сабил 
лигала хӀякала бегӀ?



АДАМ ВА ТӀАБИГӀЯТ

ТӀабигӀят нушала хъали саби. Адам 
ил хъулив вег1 сай. Нушани гьигьбируси 
гьавара, пайдаладирути шинра у мул и ка- 
лахъес, ванза мяхӀкамбирес адамличи 
хъарси саби.

Х1у гьалмагъуначил шадив чина-биал- 
ра аркьулри.

Суратличи хӀеръа. Иш чӀянкӀличиб 
адамтани бамсриихъулри. ХӀуни бамсри- 
ахъес сегъуна мер чеббиркӀида? Сен?

ТӀабигӀятлизиб бамсриихъухӀели, вя- 
шикӀнила низам-кьяйда дархьли ду- 
захъен.

о  Гьалмагъунира тӀабигӀятлизиб бархьли 
вяшбикӀахъес ишди насихӀятуни дура.

92

Нушаб тӀабигӀятлизиб се-биалра уре- 
хила секӀал къаршибикес асубирар.

д а

Ахъти тӀама-гьамаличил ва хъярхъти 
вяшъалаличил дугӀла мицӀирагла пар- 
гъатдеш мабулъад. Багьлали г1е- 
лавях! тяйдивии.

ТӀАБИГӀЯТЛА АНЦӀБУКЬУНИ

ТӀабигӀятлизир мурталра декӀар-де- 
кӀарти анцӀбукьуни кадиркур. Янилис 
гӀергъи дакӀес къалабадикӀар атхӀеб, ат- 
хӀеблис гӀергъи — хӀеб, бархӀи-дуги 
дарсдикӀар.

Нуша-алавси дунъяличир кадиркути 
лерилра дарсдешуни тӀабигӀятла анцӀ- 
букьуни сари.
94

О ТӀабигӀятла сегъунти анцӀбукьуни дала- 
да хӀуни? Бура илдачила.

Адам тӀабигӀятла цацадехӀ анцӀбукьуна- 
чи бурсикайубли сай. Дахъалгъунти тӀа- 
бигӀятла анцӀбукьунала гьалав ил гьуна- 
рагарсили ветарули сай.

...



КӀ Сурат хӀербара. Чис забли зарал би- 
рули? Чис заб дебали гӀягӀнити?



АРГЪ

Заб дирни, дяхӀи кабиркни, дирихь 
башни, дягӀли заклизирти гъагулти гьа- 
дирхъни, ванабиъни ва бугӀярбиъни 
аргълизир кадиркути анцӀбукьуни сари.

Гьалахили аргъличила баянти белгиди- 
рес адамти бурсикабиубли саби.



Термометр прибор саби, сабира гьа- 
вала температура багьес багьандан пай- 
далабируси. Хъулибси яра дурабси гьава 
сегъуна сабил, термометрла кумекличиб- 
ли багьес вирар. Температура градусник- 
личил умцу.

Шкала

ШинкӀадешличилси 
ШИ шала трубка

бикилил.

Сурат хӀербара. Чидил санигӀятла 
адамтас аргъла аги-х1ял дагьес гӀягӀни- 
ли? Пикриухъен, селис гӀягӀнилил.

Халкьла лишанти:
• ЧатӀни гӀяшли урцалли, заб дирар.
• Аръа марка биалли, гӀячихъси бар- 
х1и бирар.
• Сентябрьличиб къукъубикӀалли, гӀебш- 
ни ванати дирар.

ДУГИ-ХӀЕРИ ЯРГАДИКӀНИ

Ванза ласбикӀули саби. БерхӀили мур- 
талра Ванза шалабиру. Ванза БерхӀиличи 
гьачам ца шалигьабли, гьачам цархӀил 
шалигьабли ласбикӀули саби.

БерхӀили шалабарибси шайчиб бархӀи 
бирар, шалахӀебарибси мерличиб — 
дуги.

24 сягӀятла бухӀнаб Ванза сумела 
арк-алав ласбулхъули саби.

ХӀеризи, суратуначи.
Чидил суратлизиб чебаахъили бархӀи, 

чидиллизиб — дуги?
Секьяйда бархьси жаваб багьурри?

104

ЁӀ Багьи, дуги-хӀерила манзил заклизиб 
берхӀиличил секьяйда бархбасил.

Савли БархӀи

БархӀехъ Дуги

МицӀирагли ва духълумани дуги-хӀери 
дарсдикӀни бала. ЦацадехӀти мицӀирагли 
хӀереливан дугелира гӀямру дуркӀули 
сари.
106

О Бура, ишди мицӀираглизирад чидилти 
дугели вяшдикӀутил, чидилти — хӀерели.

Адамли гӀячихъли бала дуги-хӀери 
дарсдирни. ХӀерели ил узар, учӀар, дуге- 
ли — усар.

Бура, чидил санигӀятла адамти бузара 
хӀерелира, дугелира? Гьандикахъа илди 
санигӀятуни.

ДУСАА ЗАМУНТИ

ХӀуни гьанна балулри, Ванза сумела 
арк-алав ласбикӀни. Цазаманализиб Ванза 
ласбикӀули саби БерхӀи-алавра. Дусла 
гьарил манзиллизиб БерхӀили нушала 
Ванза цаван вана ва шалахӀебиру, илба- 
гьандан сари дусла замунти дарсдикӀу- 
тира.

ТӀабигӀятлизир дусла авал зама- 
на лер: яни, дуцӀрум, хӀеб, гӀебш-
ни.

Янила бузри декабрь, январь.
февраль. ДугӀла мицӀирагли секьяйда яни 
буркӀули? Янила замана тӀабигӀятлизир 
сегъунти анцӀбукьуни кадиркура?

ХӀебла бузри — март, апрель, май. 
Нушази х1еб гъамдикӀниличила т!а- 
бигӀятла сегъунти анцӀбукьунани бала- 
хъули?



ДуцӀрумла бузри — июнь, июль, ав­
густ. ДуцӀрум тӀабигӀятлизир сегъунти анцӀ- 
букьуни кадиркура? ДугӀла мицӀирагла 
гӀямруличила хабар пикрибара.

ГӀебшнила бузри сентябрь, ок­
тябрь, ноябрь. Бура, гӀебшни тӀабигӀятли- 
зир кадиркути анцӀбукьуначила.



АДАМ ВА ДУСАА ЗАМУНТИ

Суратличи хӀеризи. Дусла декӀар- 
декӀарти замунтазир дурхӀнала хӀязани ва 
бузери селичирли декӀардулхъулил, бура.

О Бура, декӀар-декӀарти дусла замунта­
зир адамтани се челгьулил.

Сен янила замана адамтани ванати 
пал тар челгьути?
116

НУШАНИ ДУНЪЯ СЕКЬЯЙДА БАЛУЛРА

Сурат хӀербара. Бамсриихъуси замана 
дурхӀани се бирули?

Нуша-алав дахъал секӀулти лер. Илди 
халати ва диштӀати, чӀумати ва кӀантӀити, 
дяргӀибти ва ванати дирар. Илдазирад 
дахъал гъунтала т1ем ва гяг1 бирар.

Цализирад ца секӀулти декӀардарес 
нушаб кумекбиру: хӀулбала шалали, 
лихӀбани бикьнили, гягӀ балнили, някъ- 
ли хахамбирнили ва т1ем балнили.

Сурат хӀербара. Чидилти кьаркьа бир- 
кӀантала кумекличирли нушани дирулра 
декӀардарес ранг, т1ем, гяг1, тӀама-гьама?

О Бура, иш суратлизиб чидил сани- 
гӀятла адамти чебаахъили. Ишди адамта- 
ла кьаркьа чидилти биркӀанти хаслира 
гӀяхӀил декӀардухъи?

ДУНЪЯЛИЧИР КАДИРКУТИ 
АНЦӀБУКЬУНАЧИЛА БАЛАХЪУТИ 
СЕКӀАЛ ДАКӀУАИЪНИ

Гьар бархӀи адамли дунъяличир ка- 
диркути анцӀбукьуначила, аргъличила ва 
халкьла гӀямруличила бала. Илди да-

гьахъес нушаб кумекбиру: телевизортани, 
радиобани, газетабани, жузани.
21 Сурат хӀербара. Сагали дурадулхъути 
чидилти секӀулти хӀед тянишли? Чидилти 
секӀулти хӀед дагьес чебиркура?

Компьютерли адамтала имканти гьа 
ладяхӀ аркули сари. ДекӀар-декӀарти мил 
л атунала адамти илала кумекличибли ца 
лизи ца гъайбикӀес бирули саби.

----------- —--------------- ;!
Детским компьмтеиньн

МУЗЕЙТИ

Гьар шагьарлизир музейти лер. 
Пямру-яшавлизир дузахъути, халкьла 
гӀякьлула кумекличил далути, дагьурти, 
история л ашал ва техникалашал гьаладяхӀ 
ардякьунти гьар-сек1ал илар дучили ва 
дихӀули сари. Илдигъунти секӀултас экс- 
понатуни или бикӀули саби.

Россияла пачалихъла исторический музей. 
Москва

126

Музейти жура-журала дирар: художест- 
венныйти, историческийти, зоологичес- 
кийти, краеведческийти.

А. С. Пушкинна уличилси 
изобразительный искусст- 
вола пачалихъла музей. 
Москва

Пачалихъла 
Третьяковская 
галерея. Москва

Пачалихъла политехнический музей. Москва

Зоологический музей
Сурат хӀербара. Зоологический музей- 

лизирти экспонатуначи хӀердикӀухӀели, ну- 
шани селичила багьес дирехӀе?

Суратлизиб жяв заманала мицӀираг 
барга.
128

Исторический музей
Иш музейлизив х1у декӀар-декӀарти 

замунтазиб хӀербирули калунти адамтала 
гӀямрула историяличил тянишиэс вируд.

Сурат хӀербара. Исторический музей- 
лизирти экспонатунани селичила бурули?

Техника гьалабяхӀ арбукьниличила багьес
вируси музей

Иш музейлизир дихӀули сари экспона- 
туни, чулира техника гьалабяхӀ арбукьни­
личила бурути. Илаб хӀуни чебиид бег1- 
лара гьалаб дурабухъунси телефонный 
аппарат, телевизор ва дех бихуси маши­
на.

Сурат хӀербара. Мешулив жявхӀелла 
техника гьанналайчи?
130

БЕЛКӀ ГЬАЛАБЯХӀ АРБУКЬНИЛА 
ИСТОРИЯ

Жяв заманаличибад адамли цархӀилти 
адамтази бурули бири се-биалра сегъун- 
ти-биалра лишантала кумекличибли. Ну- 
шаб ишбархӀила гӀямрулизир ишдигъунти 
лишанти къаршидиркули сари.

о

ш и  +

Пикриухъен, чули селичила-биалра бу­
рути сегъунти суратуни къаршидикибал 
х1ед. Илдани се иргъахъули?

ЁӀ Суратуни хӀердара. ХӀуни 
белкӀани делчӀес вируда?
132

сегъунти

Нушани гьанна пайдалабируси урусла 
алфавит белкӀунсири урчӀемъибил дарш- 
дуслизиб Кирилл ва Мефодий бикӀути 
узбани.

^ДЕЕГДеЖ

Ш А З Ш

ЕӀ Сурат хӀербара. Иш алфавитлизиб 
се барскабиубли?

Сегъунти хӀурпри дагьес вирара?
133



хъуси материал

ЖявхӀелла Египетлизиб папируслизи 
лукӀутири. Ил — чӀигӀялизибад бирусири.

Иш урши лукӀули сай махъла галгала 
камлизи. Ил — галгала бегӀла чедибси 
кам саби.
134

Нушани гьанна пайдалабируси кагъар, 
бег1 гьалаб ЖявхӀелла Китайлизиб ба- 
рибсири.

Селизи лукӀес гьамадли — махъла 
камлизи, чӀянкӀилизи яра кагъарлизи? 
Сен?

СУРАТУНАЗИБ ТӀАБИГӀЯТ

ЁӀ Художникунани дарибти суратуни 
хӀердара. ХӀуни ишди мицӀирагличила се 
балада?

А. Формозов. 
КьутӀкьутӀи ва цӀудара 
чяка галгала умхлизир

А. Комаров.
Синка Башкирияла 
вацӀурбазиб

136

А  Рылов. ХьанцӀа капарайтазир

А. Степанов. Барткелти

С Ишди суратуни пайдаладарили, мицӀи- 
рагличила халати ахӀенти хабурти пикри- 
дарая.

137



АДАМЛА НЯКЪБАНИ 
АКӀАХЪУБСИ ДУНЪЯ

ХӀуркӀбала дубаничир халати ахӀенти 
шими дирулри.

138

Душмантазирад мяхӀкамдарес багьан- 
дан, илди урцуйзирад дарибти ахъти 
луцрани алавдурцулри.

Замана аркьуцад шими халакадикӀул- 
ри ва шагьуртачи шуркадулхъулри.

ИшбархӀи нуша сунезир хӀердируси 
дунъя адамтала бузери дигути някъбани 
барибси саби.

